Maswali chay" gwa Mara Kwa Mara:
Mabadilik® ya Sheri@za Shirikisho kuhusu Ustahiki

wa Medicaid kwe BWasio Raia

Mimi si raia wa Marekani. Je, sheria mpya za shirikisho zinaathiri bima yangu ya afya kupitia
Medicaid?

Sheria mpya za shirikisho zitasitisha Medicaid kwa baadhi ya watu ambao si raia wa Marekani. Kuanzia Oktoba 1,
2026, mabadiliko ya sheria za shirikisho yataweka vizuizi vipya kwa watu ambao si raia wa Marekani
wanaostahiki kupata Medicaid:

e Wakaazi wa kudumu kisheria (wenye Kadi ya Kijani/Green Card) baada ya muda wa kusubiri wa miaka mitano,
ikiwa unawahusu;

e Wahamiaji wanaoingia kutoka Cuba/Haiti;
e Wahamiaji wa COFA (yaani watu kutoka Mikronesia, Visiwa vya Marshall, na Palau); na
e Watoto walio na umri wa chini ya miaka 19

e Watu wajawazito au wale waliojifungua hivi karibuni

Nitajuaje kama mabadiliko haya yananiathiri?

Serikali kila wakati itakujulisha kabla ya kufanya mabadiliko yoyote kwenye Medicaid yako. Ikiwa sheria hii mpya ya
shirikisho itakuathiri, utapokea arifa kutoka Jimbo la Rhode Island ikikuomba uwasilishe nyaraka za ziada. Utapokea
nakala ya taarifa hii kwenye akaunti yako ya HealthyRhode mnamo mwezi wa Agosti. Ikiwa umechagua kupokea
arifa kwa njia ya karatasi, utapokea nakala hiyo pia ikitumwa kwako kupitia posta. Tafadhali fungua na ujibu taarifa
zozote unazopokea kutoka Serikali ya Rhode Island mara moja.

Ikiwa hutakuwa tena na sifa za kupokea Medicaid, taarifa yako itajumuisha maelezo kuhusu njia zingine za kupata
huduma ya afya. Notisi hiyo pia itakuelekeza jinsi ya kukata rufaa ikiwa hukubaliani na uamuzi wowote ambao
Jimbo litafanya kuhusu bima yako ya Medicaid.

Ninawezaje kuangalia hali ya ombi langu la uhamiqji?

Ikiwa una maombi, ombi la kisheria (petition), au ombi lolote linalosubiri kushughulikiwa na Idara ya Uraia na
Uhamiaji ya Marekani (United States Citizenship and Immigration Services, USCIS), unaweza kufuatilia hali yake
mtandaoni kupitia egov.uscis.gov. Utahitaji namba yako ya risiti yenye tarakimu 13 (inayopatikana kwenye Fomu
[-797 au 1-797C).

Hadhi yangu ya vhamiaji imebadilika hivi karibuni. Je, hiyo inamaanisha kuwa nitaweza
kuendelea kutumia bima yangu ya Medicaid?

Ikiwa hadhi yako ya uhamiaji imebadilika hivi karibuni na kuwa mojawapo ya makundi manne yaliyotajwa hapo juu,
bima yako ya Medicaid inaweza kuendelea ikiwa unatimiza vigezo vingine vya ustahiki. Tafadhari sasisha taarifa za
akaunti yako ya Medicaid ili tuweze kukujulisha ikiwa bima yako ya afya itaendelea.

Je, Medicaid inashiriki taarifa zangu na mashirika mengine?

Medicaid inashiriki taarifa zako na mashirika mengine ya Jimbo pale tu inapohitajika ili kuhakiki ustahiki wako au
kukusaidia kupata huduma. Medicaid haishiriki taarifa zako kwa ajili ya utekelezaji wa sheria za uhamiaji, wala kwa
jambo lolote lisilohusiana na afya yako au manufaa unayopokea.

Je, kujibu barua kutoka katika Mpango wa Medicaid—au kupoteza bima yangu ya Medicaid—
kunaweza kuathiri hadhi yangu ya vhamiaji au maombi yangu ya uraia?

Hapana. Kujibu barua kutoka Medicaid au kupoteza bima yako ya Medicaid hakuathiri hadhi yako ya uhamiaji wala
maombi yako ya uraia. Medicaid ni mpango wa afya, si mpango wa uhamiaji. Hatua unazochukua kuhusu kesi yako
ya Medicaid haziripotiwi kwa mamlaka za uhamiaji.

Jifunze zaidi kuhusu nini kinabadilika kwenye Medicaid BE READY.
na nani atakayeathiriwa. Tembelea staycovered.ri.gov. STAY COVERED.

Kwa nini Jimbo la Rhode Island linafanya mabadiliko haya?

Sheria ya Shirikisho inalilazimisha Jimbo la Rhode Island kufanya mabadiliko haya katika mpango wa Medicaid. Rais
Donald Trump alitia saini sheria hiyo mpya mnamo mwezi Julai 2025. Mara nyingi inajulikana kama “House
Resolution 1”7, “HR 1”7, au “Sheria ya One Big Beautiful Bill”.

Ikiwa nitapoteza bima yangu ya Medicaid, je, ninaweza kupata bima ya afya kwa njia nyingine?
Bado unaweza kununua mpango wa bima ya afya kwa ajili yako au familia yako, lakini huenda usistahiki kupata
msaada wa kifedha kutokana na mabadiliko ya sheria za shirikisho.

Tazama chaguzi zako na uombe kupitia HealthSourceRIl.com au piga simu kwa 1-855-840-4774.

Unaweza pia kuchunguza chaguzi za bima ya afya kupitia kazi yako au kazi ya mzazi au mwenzi wako, na unaweza
kugundua kuwa una uwezo wa kununua bima moja kwa moja kupitia kampuni ya bima kama vile Neighborhood
Health Plan of Rhode Island au Blue Cross & Blue Shield of Rhode Island.

Ninawezaje kupata dawa zangu ikiwa nitapoteza bima ya Medicaid?
Ikiwa utapoteza bima ya Medicaid, bado unayo njia za kupata dawa unazohitaji:

¢ Vituo vya Afya vya Jamii katika Jimbo la Rhode Island: Vituo vya afya vinaweza kukusaidia kupata dawa za
wagonjwa wa nje kwa bei pungufu, bila kujali hali yako ya bima au uhamiaji.

¢ Kliniki za Jamii: Clinica Esperanza na Rhode Island Free Clinic hutoa huduma za afya bila malipo au kwa gharama
nafuu. Wanaweza pia kukusaidia kupata dawa zako ikiwa unakidhi vigezo.

¢ Programu za punguzo la gharama za dawa: Kampuni kama GoodRx, WellRx, na SingleCare hutoa kadi au kuponi
za bure ambazo zinaweza kupunguza bei ya dawa nyingi.

¢ Programu za kuokoa gharama za famasi: Maduka kama Walmart, Walgreens, CVS, na Stop & Shop yana kadi zao
za punguzo ambazo zinaweza kukusaidia kuokoa pesa unaponunua dawa.

¢ HealthSource RIl: Unaweza kununua mpango wa bima ya afya unaosaidia kulipia dawa zako. Unaweza kuangalia
mipango na kuomba kujiunga kupitia HealthSourceRI.com au kwa kupiga simu namba 1-855-840-4774.

Ninawezaje kupata huduma za afya ikiwa sina bima ya afya?
Ikiwa huna sifa tena za Medicaid au bima kupitia HealthSource RI, kuna maeneo unayoweza kwenda kupata huduma
za afya bila kujali hali yako ya bima au uhamiaji.

e Vituo vya Afya vya Jamii katika Rhode Island: rihca.org
¢ Kliniki Zilizoidhinishwa za Afya ya Akili na Tabia za Jamii: bhddh.ri.gov/CCBHC

e Kliniki ya Bure ya Rhode Island: rifreeclinic.org

e Clinica Esperanza: aplacetobehealthy.org

Hospitali za eneo lako

¢ Hasbro Children’s Hospital: 593 Eddy St., Providence

e Kent Hospital: 455 Toll Gate Rd., Warwick

¢ Landmark Medical Center: 115 Cass Ave., Woonsocket
e Miriam Hospital: 164 Summit Ave, Providence

¢ Newport Hospital: 20 Powel Ave., Newport
e Qur Lady of Fatima Hospital: 200 High Service Ave., North Providence

e Providence VA Medical Center (kwa ajili ya wagonjwa waliojiandikisha katika VA pekee): 830 Chalkstone Ave.,
Providence

¢ Rhode Island Hospital: 80 Dudley St., Providence

BE READY.
STAY COVERED.

¢ Roger Williams Medical Center: 825 Chalkstone Ave., Providence
¢ South County Hospital: 100 Kenyon Ave., Wakefield

o Westerly Hospital: 25 Wells St., Westerly

e Women & Infants Hospital: 101 Dudley St., Providence

Ni nini kinachotokea ikiwa sina bima ya afya na nikaenda hospitalini?
Hospitali za maeneo husika zinatakiwa kisheria kutoa huduma ya dharura ya matibabu kwa matatizo makubwa au
yanayotishia maisha, bila kujali hali yako ya bima au uhamiaji.

Ikiwa unakidhi vigezo vya Medicaid lakini huwezi kuipata kutokana na hali yako ya uhamiaji, bado unaweza kupata
Medicaid ya Dharura. Medicaid ya Dharura inasaidia kulipia matibabu wakati una tatizo kubwa linalotishia maisha.
Hii inajumuisha hali kama vile mshtuko wa moyo, kiharusi, jeraha baya, au ugonjwa wa ghafla unaohitaji matibabu
ya haraka.

Medicaid ya Dharura hailipii ziara za kawaida kwa daktari, uchunguzi wa afya, dawa zilizoandikwa na daktari,
matibabu ya muda mrefu ya magonjwa sugu, upandikizaji wa viungo, au ziara za ufuatiliaji.

Ikiwa utaenda hospitalini au kwenye kituo cha huduma za dharura kwa ajili ya dharura, daktari au wahudumu
watafanya kazi nawe ili kuwasilisha ombi la Medicaid ya Dharura.

Hospitali za Rhode Island pia zina programu za usaidizi wa kifedha kwa watu ambao hawawezi kumudu gharama za
matibabu. Baadhi ya misaada hii imetengwa mahsusi kwa ajili ya watu wazima ambao wanaweza kupoteza
Medicaid na hawana bima nyingine ya afya.

Nina hali ya uhamiaji tofauti na wanafamilia wengine. Sote tunaishi pamoja na sote tuna bima ya
afya kupitia Medicaid. Je, sote tutapoteza huduma ya Medicaid?

Medicaid ni tofauti kwa kila mtu. Ustahiki wa kupata huduma huamuliwa kwa kuzingatia hali ya mtu binafsi;
hauamuliwi kwa kuzingatia hali ya kaya nzima. Wacha tutumie mfano. Ana na Luis ni wahamiaji wanaoishi Rhode
Island, bado hawajapata kadi za kijani/green card, na wana mtoto wao wa miaka 5, Mateo, ambaye pia si raia wa
Marekani. Tuchukulie mfano kwamba Ana ni mjamzito, anatarajia kupata mtoto wao wa pili mapema mwaka wa
2027. Wote watatu kwa sasa wanapokea Medicaid. Baada ya mwezi Oktoba, Luis atapoteza huduma ya Medicaid,
Ana ataendelea kuwa na Medicaid kwa sababu ni mjamzito, na Mateo ataendelea kuwa na Medicaid kwa sababu
bado ni mtoto. Ana ataendelea kuwa na huduma ya Medicaid kwa muda wa miezi 12 baada ya kujifungua. Medicaid
itagharamia huduma za afya kwa mtoto mchanga.

Sheria ya H.R. 1 inaleta athari gani kwenye kipindi cha kusubiri cha miaka mitano cha Medicaid?
Baadhi ya watu ambao si raia wa Marekani lazima wasubiri kwa miaka mitano baada ya kuingia Marekani kabla ya
kupata Medicaid. Kanuni hii inaitwa kizuizi cha miaka mitano. Sheria ya H.R.1 haibadilishi kanuni hii. Watu wale
wale waliokuwa wakitakiwa kusubiri hapo awali, wataendelea kutakiwa kusubiri hata baada ya Oktoba 1, 2026.
Watu ambao hawahitaji kusubiri ni pamoja na:

e Wakimbizi, wakiwemo waathiriwa wa biashara haramu ya binadamu
e Watu waliopata hifadhi
e Wahamiaji kutoka Cuba au Haiti

¢ Wahamiaji wa hadhi ya COFA
e Watu waliopewa hadhi ya kibali maalum cha kuingia kutoka Ukraine au Afghanistan

e Watu waliopewa msamaha wa kuondolewa
e Wenye Viza ya Uhamiaji Maalum (Special Immigrant Visa, SIV) kutoka Iraq au Afghanistan
¢ Wahamiaji wa hadhi ya Amerasian

e Wanajeshi wastaafu, wanajeshi walio kazini, na familia zao

e Wahindi wa Amerika waliozaliwa nje ya nchi

Vikundi hivi vinaweza kupata Medicaid mara moja. Ikiwa baadaye watapata hadhi ya ukazi wa kudumu (lawful
permanent residents, LPRs), wanaweza bado kupata bima hiyo mara moja.

Ikiwa wakimbizi, watu waliopata hifadhi, au watu waliopewa hadhi ya parole fulani watapata
hadhi ya vkazi wa kudumu (LPR), bado wanaweza kupata Medicaid?

Ndiyo. Iwapo watu hawa watapata hadhi ya ukazi wa kudumu (LPR), wanaweza kupata Medicaid mradi tu watimize
masharti mengine ya kustahiki. Vikundi vingi hivi havihitaji kusubiri miaka mitano, hata baada ya kupata hadhi ya
ukazi wa kudumu (LPR). Sheria ya H.R. 1 haibadilishi hali hii.

Je, wahamiaqji wa hadhi ya COFA wanahitaji kusubiri miaka mitano ili kupata Medicaid?
Hapana. Wahamiaji wa hadhi ya COFA hawana kipindi cha kusubiri cha miaka mitano kwa ajili ya Medicaid au faida
nyingine za shirikisho.

Mimi ni mhamiaqji wa hadhi ya Cuban/Haitian. Hadhi yangu ya Ulinzi wa Muda (Temporary
Protected Status, TPS) imekwisha. Je, bado nastahiki kupata Medicaid?

Ndiyo. Hata kama Hadhi yako ya Ulinzi wa Muda (TPS) imekwisha, unaweza bado kustahiki. Hii ni kwa sababu hadhi
ya mhamiaji wa Cuba/Haiti haitegemei TPS. Ikiwa bado unakidhi masharti ya kuwa mhamiaji wa Cuba/Haiti,
unaweza kupata Medicaid bila kusubiri miaka mitano.

Vipi kuhusu watu wanaoingia nchini Marekani wakiwa tayari wana Hadhi ya Ukazi wa Kudumu
(LPR), kama vile wahamiaji wa hadhi ya Amerasian au wenye Viza ya Uhamiaji Maalum (S1V)
kutoka Iraq au Afghanistan?

Vikundi hivi huingia nchini Marekani vikiwa na hadhi ya ukazi wa kudumu (LPR) na vimesamehewa kizuizi cha
kusubiri cha miaka mitano. Wanaweza kuendelea kupata Medicaid mara moja. Sheria ya H.R. 1 haibadilishi huduma
zao za bima.

Je, mabadiliko haya yanaanza kutumika kwa kila mtu Oktoba 1, 2024, au yanatokea wakati wa
usasishaji wangu uvjao?

Mabadiliko ya ustahiki kwa wasio raia yanaanza kutumika kwa kila mtu Oktoba 1, 2026. Majimbo yote lazima
yafanye mapitio ya ustahiki kwa wasio raia wote kabla ya tarehe hiyo, hata kama tarehe yao ya kawaida ya
usasishaji ni ya baadaye.

Ikiwa nitapoteza Medicaid yangu kwa sababu mimi si raiq, je, ninaweza kuomba tena katika
siku za usoni?

Ndiyo, unaweza kuomba tena Medicaid katika siku za usoni. Unapaswa kuomba tena utakapopata hadhi ya ukazi wa
kudumu kisheria na baada ya kipindi chako cha kusubiri cha miaka mitano kumalizika.

Unapaswa pia kuomba tena ikiwa utapata ujauzito. Medicaid inaweza kulipia gharama zako za matibabu wakati wa
ujauzito na mwaka mmoja baada ya kujifungua, bila kujali hadhi yako ya uhamiaji. Medicaid inaweza pia kugharimia
huduma za afya za mtoto wako.

Ni nani ninayeweza kumpigia simu ikiwa nina maswali zaidi kuhusu Medicaid yangu?

Ikiwa una maswali kuhusu mabadiliko haya au jinsi ya kusasisha akaunti yako ya Medicaid, unaweza kuwasiliana na
mpango wako wa afya. Ikiwa una kadi ya bima kutoka Neighborhood Health Plan of Rhode Island, Tufts Health
RITogether Plan (RITogether), au UnitedHealthcare Community Plan (UHCCP), piga simu namba iliyo nyuma ya kadi
yako.

BE READY.

Unaweza pia kupiga simu kwa Idara ya Huduma za Kibinadamu (Department of Human Services, DHS) kupitia
1-855-697-4347 au HealthSource RI (HSRI) kupitia 1-855-840-4774.

Wafanyakazi katika ofisi za DHS kote jimboni wanaweza pia kukusaidia ana kwa ana. Ili kupata ofisi ya DHS iliyo
karibu nawe au kupanga miadi, tembelea dhs.ri.gov/about-us/dhs-offices

Mashirika ya kijamii yanaweza kukupa taarifa kuhusu programu nyingine, rasilimali, au maeneo ya kupata huduma
za afya. Mashirika yenye kusaidia ni pamoja na:

¢ United Way of Rhode Island: 211
e The Aging and Disability Resource Center: 401-462-4444
¢ RIPIN: 401-270-0101

Ili kupata maelezo zaidi kuhusu mabadiliko ya shirikisho yanayokuja kwenye Medicaid, tafadhali tembelea
staycovered.ri.gov/updates.

BE READY.

